Agrobank, UPM meterai MoU perkukuh strategi, bangunkan industri pertanian

KUALA LUMPUR 4 Julai - Agrobank
dan Universiti Putra Malaysia (UPM)
baru-baru ini memeterai memoran-
dum persefahaman (MoU) bagi mem-
perkukuhkan perikatan strategik un-
tuk membangunkan industri pertanian
negara,

Presiden merangkap Ketua Pegawai
Eksekutif Agrobank, Datuk Wan Mohd.
Fadzmi Wan Othman berkata, perkong-
sian pintar itu adalah selaras dengan
peranan pihaknya dalam memperting-
katkan sektor pertanian secara keselu-
ruhan sekali gus merealisasikan hasrat
kerajaan untuk menjadikannya sebagai

enjin ketiga pertumbuhan negara.
“Kerjasama antara Agrobank dan
UPM terutamanya Fakulti Pertanian
adalah satu langkah penting dalam
meningkatkan sinergi antara penggiat
industri dan pihak akademik bagi men-
erajui sektor pertanian ke arah yang
tepat serta memberi peluang kepada
generasi muda meneroka peluang ker-
jaya dalam bidang pertanian dan perni-
agaan berasaskan pertanian.
“Agrobank mempunyai pertalian
kerjasama dengan UPM selama ini dan
telah memberi sokongan kepada para

- siswazah UPM secara proaktif melalui

pelbagai inisiatif termasuk pengagihan
dana biasiswa, pemasangan kemudah-
an ATM serta menawarkan kemudahan
pembiayaan menerusi inisiatif Kelab
MyAgrosis,” katanya dalam kenyataan
di sini hari ini.

Menurut Fadzmi, ahli-ahli Kelab
MyAgrosis akan diberi peluang untuk
menjalani latihan dan ditawarkan pem-
biayaan bagi projek-projek yang berkai-
tan dengan aktiviti Agro Ladang, Agro
Niaga, Agro Kultur dan Agro Inovasi.

“Setakat ini, seramai 754 pelajar
UPM telah mendaftar sebagai ahli
Kelab MyAgrosis,” katanya.

Sementara itu, Naib Canselor UPM,
Prof. Datuk Dr. Mohd. Fauzi Ram-
lan memuji inisiatif Kelab MyAgrosis
yang dikendalikan oleh Agrobank dan
mencadangkan supaya program berke-
naan terus menjadi sebahagian daripa-
da usaha Agrobank-UPM dalam meng-
hasilkan lebih ramai usahawan industri
pertanian.

“Kami berharap kerjasama kedua-
dua belah pihak akan diperkukuh di
bawah usahasama yang telah diperba-
harui dan berharap semoga lebih ban-
yak projek dan inisiatif akan diperke-
nalkan,” katanya.

